‘OKU ‘OFA ‘A E ‘OTUA
KI HE'ENE FANAU






‘Oku fakataumu’a ‘a e popoaki ni ki he Kaingalotu ‘o e
Ngaahi ‘Aho Kimui Ni ‘oku fekuki mo e femanako’aki
pe ‘a tangata mo e tangata pe fefine mo e fefiné pea
nau ongo‘i lotofoi he taimi ‘e ni‘ihi ka ‘oku nau holi
mo‘oni ke mo‘ui ‘i ha fa‘ahinga mo‘ui ‘oku fakahoifua
ki he‘etau Tamai Hevani.

Ko e foha pe ‘ofefine koe ‘o e ‘Otud, pea ‘oku mau ongo‘i
mo’oni ‘a e fiefia mo e ‘ofa kiate kimoutolu. Neongo e tu‘unga
lolotonga ho‘o manako pé ‘i he tangata pe fefiné, te ke lava pé
ke fiefia ‘i he lolotonga ‘o e mo‘ui ko ‘eni mo mo‘ui ma‘a, faka-
hoko ha ngaahi ngaue ‘aonga ‘i he Siasi, feohi lelei mo ho kau-
nga Kaingalotl pea a‘u pé ki ha'o ma‘u ‘a e ngaahi tapuaki
kotoa ‘o e mo‘ui ta‘engata.

Na‘e fakahaa‘i ‘e he palofita ‘o e Tohi ‘a Molomona ‘a e
ngaahi ongo kotoa ko ia ‘oku tau ma‘q, ‘i he‘ene fakamo‘oni‘i
na'‘e ikai “ke ne ‘ilo‘i hono ‘uhinga ‘o e me‘a kotoa peé.” Ka
na‘a ne fakamo’oni‘i, ““Oku ou ‘ilo ‘oku ‘ofa [‘a e ‘Otud] ki
he‘ene fanaa” (1 Nifai 11:17). ‘Oku ‘ofa mo‘oni ‘a e ‘Otud ki
He’ene fanat kotoa. Neongo ia, ‘oku lahi ha ngaahi fehu'i, kau
ai ha ni‘ihi fekau‘aki mo e femanako ‘aki pé€ ‘a e tangata mo e
tangata pe fefine mo e fefiné, kuo pau ke tali ia ki hano tali ‘i
he kaha'ta, pea na‘a mo e mo‘ui ka hoko mai. Ka kuo ‘osi faka-
ha mai ‘e he ‘Otua ha ngaahi mo‘oni mahinongofua mo ta‘e
fa‘a liliu ke ne taki kitautolu. ‘Oka Ne ‘ofa ki He'ene fanat
kotoa, pea koe‘uhi ko ‘Ene ‘ofa ‘iate kitautold, te ke lava ai ‘o
falala kiate Ia.



Ko Koe mo e Me‘a te ke Malava

o ha foha pe ‘ofefine mahu‘inga koe ‘o e ‘Otua. ‘Oku ‘ikai

ngata pé ‘i He‘ene ‘afio’i ho hingod; ‘oka Ne ‘afio‘i tonu
koe. Ko ‘Ene ‘ofa kiate koé ‘oku fakafo‘ituitui. Na‘a ke nofo ‘i
hono ‘a6 ki mu‘a pea toki fanau‘i mai koe ki mamani. ‘Oku ‘ikai
ke ke lava ‘o manatu'i ho‘o feohi mo Ia ‘i he mo‘ui ki mu‘a ‘i he
mamani, ka ‘okti Ne manatu‘i ‘e Ia. Pea neongo ‘e fa‘a fai ‘e
He‘ene fanat ‘i ha ngaahi taimi ‘e ni‘ihi ha ngaahi me‘a faka-
lotomamahi kiate Ia, te Ne kei ‘ofa ma‘u pé kiate kinautolu.

Ko e taimi te ke ‘iloi ai ko hai koe mo nonga ‘i he ‘ilopau
‘oku ‘ofa ‘a e ‘Otud ‘iate koé, ‘e faingofua lahi ange ke mahino
‘a e me‘a ‘oktl Ne fie ma‘u ma‘at. ‘Oka Ne fie ma‘u ke ke ma‘u
‘a e ngaahi tapuaki kotoa ‘o e mo‘ui ta‘engatd. ‘Oku mahulu
atu ‘a e mo‘ui ta‘engatd ia ‘i he mo‘ui Ioloa mo ta‘e hano
ngata‘anga. ‘Oku ‘uhinga ‘o e ma‘u ‘a e mo‘ui ta‘engata ke
hoko ‘o tatau mo e Tamai Hévani, ‘o mo‘ui hange ko Ia pea
ma‘u ‘a e fiefia kakat6. Te ke lava ‘o ma‘u ‘a e mo‘ui ta‘engata
kapau te ke tauhi ‘a e ngaahi fono tatau ‘o hange ko e ‘Otua
mo fai ‘a e ngaahi me‘a ‘oka Ne fai.



Ko e Palani ‘o e Fiefia

uo foaki mai ‘e he ‘Otud ‘a e palani

‘o e fakamo'ui pe ko e palani ‘o e
fiefia, ke tokoni atu ke ke lava ai ‘o
ma‘u ‘a e ngaahi tapuaki ‘o e mo‘ui
ta‘engata. ‘Oku ‘oatu ‘a e palani ni ‘i he
folofola; he ‘ikai lava ‘e he tangata ia
mo e fefiné ke toe fakalea kehe‘i ke ne
feau ‘enau ngaahi holi. Ko e ‘Otud pé
taha ‘okt ne foaki ‘a e pale ‘o e mo‘ui
ta‘engata. Ko ha ni‘ihi ‘o e ngaahi
tapuaki ma‘ongo‘onga taha na‘e tala‘ofa
‘e he palani ko ‘eni, ‘o kau ai ‘a e mo‘ui
ta‘engatd, ‘oku ‘ikai fakataumu‘a ia ke
ma‘u pé he taimi ni. ‘Oku fuoloa ‘a
‘itaniti, ka ko e mo‘ui fakamatelié ‘oku
fuonounou. Fakahoko ho‘o ngaahi fili
‘o makatu‘unga ‘i he ngaahi tefito’i
mo’oni ta‘engata kae ‘ikai ‘i he ngaahi
palopalema fakamamani pe ngaahi
holi, te ke lava ‘o ma‘u ha “melino ‘i
mamani pea mo e mo‘ui ta‘engaté ‘i he maama ka hoko mai”
(T&F 59:23).

‘Oku makatu‘unga ‘a e ngaahi tapuaki ni ‘i he talangofua ki he
ngaahi tefito’i mo‘oni ta‘engat4. Ko e taha ‘o e ngaahi tefito'i
mo‘oni ko ‘eni ‘a e mahu‘inga ‘o e famili. Ko Hévani ‘oku foko-
tu‘utu‘u ia ‘i he ngaahi famili, ‘a ia ‘oku fie ma‘u ai ha tangata mo
ha fefine ke na faka‘aonga‘i fakataha ‘a e malohi ‘o e fakatupt ‘i
he ngaahi ha'i kuo ‘osi fokotu‘u ‘e he ‘Eiki. ‘Oku ‘ikai fenapasi ‘a e
femanako‘aki ‘a e tangata mo e tangata pe fefine pé mo e fefiné
mo e palani ko ‘eni. Ka ‘ikai ke ‘i ai ha husepaniti mo ha uaifi he
‘ikai ke ‘i ai ha famili ta‘engata ia pe ha faingamalie ke hoko ‘o
tatau mo e Tamai Hévani.

‘Oku toloi ‘e ha taha ‘i ha ngaahi tiikunga ‘e ni‘ihi ‘a e mali
koe‘uhi he ‘oku ‘ikai manako ia ‘i ha tangata pe fefine. Neongo
‘oku ikuna‘i ‘e ha Kaingalotu tokolahi ‘i he mo‘ui fakamatelié ‘a



e femanako‘aki pé ha tangata mo ha tangata pe fefine mo ha
fefiné, ‘i ha'anau feinga fakafo‘ituitui, ‘o ngaue ‘aki ‘a e tui mo
falala ki he malohi fakaivia ‘o e Fakalelei, ka ‘oku ‘i ai ha ni‘ihi
ia he ‘ikai ke nau lava ‘o hao mei he ‘ahi‘ahi ko ‘eni ‘i he mo‘ui
ni. Neongo ia, ‘oku ‘omi ‘e he palani haohaoa ‘a ‘etau Tamai ‘i
he Langi ha konga ma‘anautolu fakafo‘ituitui ko € ‘oku feinga
ke tauhi ‘Ene ngaahi fekat ka ‘oku ‘ikai ke nau a‘usia ‘a e mali
ta‘engata ‘i he mo‘ui fakamatelié, ‘o ‘ikai ko hanau fo‘ui. Ko e
taimi te tau muimui ai ki he palani ‘a e Tamai Hévani, ‘e faka-
haohaoa‘i leva hotau siné, ‘etau ngaahi ongd, pea mo e ngaahi
holi hotau lot6 ‘i he maama ka ha‘tt koe‘uhi, ke ma‘u ‘e he
fanau kotoa pé ‘a e ‘Otua ha fiefia ‘1 ha famili ‘oku ‘i ai ha
husepaniti, uaifi, pea mo ha fanau.

‘Oku kau ‘i he femanako‘aki pé ‘a e tangata mo e tangata pe
fefine mo e fefiné ha ngaahi ongo malohi fakaeloto, faka-
sosiale, pea mo fakaesino. ‘Oku fie ma‘u ‘e he fanau kotoa pé
‘a e Tamai Hévani ke nau ‘ofa mo ‘ofa‘i kinautolu, kau ai ha
kakai lalahi toko lahi ‘oku ‘ikai pe€ ke nau mali kinautolu koe-
‘uhi ko ha ngaahi ‘uhinga keheheke. ‘Oku fakapapau‘i mai ‘e
he ‘Otua ki He‘ene fanad, kau ai mo kinautolu ‘oku nau lolo-
tonga femanako‘aki pé€ ‘a tangata mo tangata pe fefine mo fe-
finé, ko ‘enau ngaahi holi ma‘oni‘oni ‘e lava pé ke fakahoko ‘i
he founga ‘ata‘ata pé ‘a e ‘Otud pea fakatatau mo ‘Ene taimi.



Mapule‘i Kita

oe‘uhi ke tau taau mo e ngaahi tapuaki ‘o e palani ‘a ‘etau

Tamai Hévani, na‘e fekau'‘i takitaha mai ai kitautolu ki ma-
mani ki ha vaha‘ataimi ‘o e vakai‘l pea ‘i he lolotonga ia, te tau
fehangahangai ai mo ha ngaahi fakatauele pea mo ha ngaahi
faingata‘a kehekehe. Ko ha ni‘ihi ‘o e ngaahi faingata‘a ko ‘eni
‘e fekau‘aki ia mo hotau sino fakamatelié. Pea koe‘uhi na‘e ‘ikai
ke tau tomu‘a ma‘u ha sino fakamatelie ki mu‘a, kuo pau leva
ke tau feinga ke tali ‘ene ngaahi tonounot mo faka‘uhinga‘i ‘a
‘ene ngaahi faka‘ilonga, ngaahi holi, pea mo ‘ene ngaahi fie-
ma‘i. Pea kuo pau ke tau ako ke pehé “ikai.” ‘Oku matu‘aki
mahu‘inga ‘ete mapule‘i ko ‘eni ‘a e sino fakamatelié koe‘uhi,
he te tau ma‘u ‘a e ngaahi sin6 ni, ‘1 hono tu‘unga haohaod, ‘i
he mo‘ui ka hoko mai.

‘Oku toputapu hotau sin6; pea ‘oku fa‘a lau ia he taimi ni‘ihi
‘i he folofola ko e “ngaahi fale tapu ‘o e ‘Otua.” ‘Oku tokolahi
ha kakai ‘oku femanako’aki ai pé ‘a tangata mo tangata pe fefine
mo fefine, ‘oku nau faka‘apa‘apa‘i ‘a e toputapu honau sindé mo
e ngaahi tu‘unga kuo ‘osi fokotu‘u ‘e he ‘Otua—ke toki fakahaa‘i
pé ‘a e ngaahi ongo fakaesiné ‘i he “va ‘o ha tangata mo ha fe-
fine, ku6 na ‘osi mali fakalao ko e husepaniti mo e uaifi” (“Ko e
Famili: Ko ha Fanongonongo ki Mamani,” Liahona, ‘Okatopa
1998, 24). ‘Oku fakahoifua ‘a e mo‘ui ‘a e ni‘ihi fakafo‘ituitui ko
‘eni ki he‘etau Tamai ‘i he Langi. Neongo ia, ‘oku ‘i ai ha ni‘ihi,
‘oku nau fakalaka atu ‘i he ngata‘anga ko ‘eni ‘o fakahoholoto
‘i he ‘ulungaanga ‘uli. ‘Oku ‘ikai fakamafai‘i ‘e he loto ia ke
fakatoli‘a ‘a e holi fakakakano ‘a e anga‘uli ‘i ha taha.

‘Oku ‘ikai makatu‘unga ‘a e fiefia mo‘oni ia ‘i he fakahaa‘i pé
‘o e ngaahi holi fakakakano pé. ‘Oku molia atu ‘a e ngaahi holi
ia ko ‘eni ‘i he taimi ‘oku feau ai ha konga lahi ange ‘o e ngaahi
tefito’i fiema‘u fakaelotb—hangeé ko e feohi mo e fietokoni‘aki.
‘Oku ma'‘u ‘a e fiefia mo‘oni ia mei he mapule‘i kita, faka‘apa-
‘apa‘i kita, pea mo e taumu‘a tonu ‘o e mo‘ui. ‘Oku ma‘u ia mei
ha fakamo’oni ki he tokateline mo‘oni—kau ai pe ko hai koe
mo ia te ke lava ‘o a‘usii—pea mo e mo‘ui fakatatau mo e pa-
lani ‘o e fiefia ‘a e ‘Otua.



Ko e tokolahi ‘o e kakai ‘oku femanako’aki e tangata mo e ta-
ngata pe fefine mo e fefiné ‘oku nau ma‘u ha fakamo‘oni malohi
ki he ongoongolelei pea ‘oku ‘ikai ai ke nau fakahoko ‘a e ngaahi
ongo ko i4. ‘Oku ‘ikai ke ‘ai ‘ata‘ata pé ‘e he manako ia koe ke ke
ta‘e fe‘'unga. Kapau te ke faka‘ehi‘ehi mei he fakakaukau mo e
to‘onga ‘uli, ta ‘oku te‘eki ke ke maumau fono koe ‘o a‘u ai pé
kapau ‘oku ke ongo‘i ‘a e manako ko ia. Na‘e peheé ‘e he Kau
Palesitenisi ‘Uluaki, “[‘Oku ‘i ai ha faikehekehe ‘i he fakakaukau
mo e ongo ta‘e ma‘a pea mo e kau ‘i he to‘onga anga‘uli mo ha
taha peé mo e fakasotom4” (tohi ‘o Novema 14, 1991).

‘Oku kaunga ‘a e tefito’i mo’oni ko ‘eni ki he fanau kotoa ‘a e
‘Otud, he kud Ne ‘osi fakaha ‘oku ‘ikai tali ‘a e ngaahi fetu'utaki
fakasekisuale kotoa pé ‘i tu‘a ‘i he mali. ‘Oku fakatauele‘i ‘a e taha
kotoa pg, ka ko e taha ‘o e ngaahi taumu‘a ‘o e mo‘ui fakamatelié
ke tau feinga ke ikuna‘i kinautolu. Na'e fakamatala‘i lelei ‘e
Palesiteni Tévita O. Makei ‘a e anga fakalaumalié ko hono [“ilo‘i
‘e te ikuna‘i kitd”] (i he Conference Report, Oct. 1969, 8). Ko e
ngaahi fakatauelé ni, ‘oku ‘ikai anga maheni ‘aki hono fa‘a faka-
afe‘i, ‘e lava pé ke nau malohi fau, ka he ‘ikai ke nau lava ‘o fu‘u
malohi ‘aupito ke ta‘ofi ai kitautolu mei he‘etau tau‘ataina ke fili.
Na‘e peheé ‘e ‘Eleta Taleni H. ‘Oakesi, “/‘Oku tau ma‘u kotoa ha
ngaahi ongo na’e ‘ikai ko ha‘atau fili, ka ‘oku ako‘i kitautolu ‘e
he ongoongolelei ‘a Sist Kalaisi ‘oku tau kei ma‘u pé ha malohi
ke teke’i mo fakaleleii ‘etau ngaahi ongo6 (‘o fakatatau mo hono
fiemai) pea mo fakapapau'i he ‘ikai ke nau taki atu kitautolu ke
tau [fakahoko] ha ngaahi fakakaukau ta‘e totonu pe fakahoko ha
fa‘ahinga ‘ulungaanga angahala” (“Fetokanga‘aki ‘a ha Ongoi
Tangata pe Ongo Fefine,” Liahona, Ma‘asi 1996, 14). ‘E molia atu
‘a e ngaahi fakakaukau ta‘e tat kapau te ke fetongi kinautolu ‘i he
vave taha ‘aki ha ngaahi fakakaukau langaki mo‘ui mo lelei.

‘1 ho'o feinga ko ia ke mapule‘i koé, manatu‘i hono mahu-
‘inga ‘o e mo‘ui ma‘oni‘oni ‘i he 1il6 pea peheé ‘i he kakai. Na‘e
tapou ‘a Palesiteni Kotoni B. Hingikeli: “Kuo pau ke taau ‘o ‘ikai
faka‘anga‘i ngofua hotau ‘ulungaanga ‘i he ‘ao ‘o e kakai. ‘Oku
toe mahu‘inga ange hotau ‘ulungaanga fakafo‘ituitui. Kuo pau
ke tatau ia mo e tu‘unga mo‘ui kuo fokotu‘u ‘e he ‘Eiki. ‘E ‘ikai
te tau lava ‘o fakama‘ulalo‘i kitautolu ke fiefia ‘i he angahala, pe

‘ufi‘ufi ‘etau angahalad” (Vakai, Conference Report, Apr. 2002,
62-63; pe Liahona, Siulai 2002, 58).

Kapau ku6 ke maumau'i ‘a e ngaahi fekau ‘a e ‘Otua pe ko
ho’o ngaahi fuakavai, te ke lava pé ‘o fakatomala. Kuo totongi
huhu'i ‘e Sist Kalaisi ‘i he Fakalelei ho‘o ngaahi angahala, pea
‘e fakamolemole‘i koe ‘e he ‘Otua. Ka hili ha‘o fakatomala ka-
kato mo fakamatoato, ‘oku ‘ikai leva totonu ke ke kei nofo ‘i
ho‘o ngaahi maumau fono he kuo hili. ‘Oku kau ‘i he fekau ‘a
e ‘Eiki ke “fakamolemole‘i ‘a e kakai kotoa peé” ‘a e fiema‘u ko

ia ke ke fakamolemole‘i koé (vakai, T&F 64:10).

‘Oku hoko ‘a e mahino ‘o e ngaahi mo‘oni ta‘engata ko ha faka-
‘ai‘ai malohi ia ki he ‘ulungaanga ma‘oni‘oni. ‘E tokoni lelei taha
kiate koe ha‘o tokanga taha pe ki he ngaahi me‘a ‘e lava ‘o mahino
kiate koe mo ke lava ‘o mapule‘i ‘i he lolotonga ni, kae ‘oua te ke
fakamole ivi pe fakalahi ho'o ta‘e fiemalié ‘aki ha‘o hoha‘a ki he
ngaahi me‘a kuo te‘eki ai fakaha kakato mai ‘e he ‘Otud. Tokanga
taha pé ki hono mo‘ui ‘aki ‘a e ngaahi mo‘oni mahinongofua ‘o e
ongoongolelei ‘o Sisti Kalaisi. ‘E lava pé ke malohi fau ‘a e faka-
hehema ke femanakoaki pé ha tangata mo ha tangata pe fefine
mo ha fefiné, ka te ke lava ‘o ma‘u ha malohi ke teke‘i ‘a e ngaahi
‘ulungaanga ta‘e taau kotoa p€, mo tauhi ho‘o mo‘ui ke hao mei
he faiangahald, tu‘unga ‘i he Fakalelei.



Fakafonu Ho‘o Mo‘ui ‘aki ‘a e Lelei

a‘e pehe ‘e ha taha fakapotopoto

kapau te tau to ha ngoue ‘aki ha
ngaahi tenga‘i ‘akau lelei, he ‘ikai ha
toe fu‘u fiema‘u lahi ‘a e hu6 ia. Ko e
me‘a tatau p€, kapau te tau fakafonu
‘etau mo‘ui ‘aki ‘a e ngaahi me‘atokoni
fakalaumalie kuo tuku mai ‘e he ‘Otua,
‘e faingofua ange ha‘atau lava ‘o mapu-
le‘i ‘a e ngaahi fakahalad mo tau hoko
ko ha kau pule kiate kitautolu pé. ‘Oku
‘uhinga ‘eni ke fokotu‘u faka‘aho ha
‘atakai lelei ‘e lava ke tupulekina ai
‘a e Laumalié pea faka‘ehi‘ehi mei he
‘atakai ‘o e fakatauelé, ‘a € ‘oku ma-
mahi ai ‘a e Laumalié. ‘Oku kau ‘i he
‘atakai lelei ‘a e fa‘a lotu lilo mo faka-
tokolahi, ma‘u lott, ‘aukai, ‘alu ki he
temipalé, tokoni, lau folofol4, lotq, fe-
ohi mo e ngaahi kaungame‘a lelei, pea
mo hono lau mo fanongo ki he ngaahi
tohi mo e ngaahi fasi langaki mo‘ui. Ko e taimi te ke takatakai‘i
ai koe ‘aki ‘a e ngaahi me‘a ko ‘eni, ‘e fua‘aki ‘e ho'o ngoué ha
ngaahi fua lelei pea ‘e hoko ia ko ha me‘a fakafiefia kiate koe
mo ho‘o Tamai ‘i he Langi. ‘Oku utu ‘a e fiefid ‘i hono tanumaki
‘o e ngaahi me‘a ‘oku mahu‘ingd, ka ‘oku ‘ikai ko hano ta‘ofi pée
‘o e ngaahi me‘a ‘oku fakatupu houhau ki he ‘Otua.

Ko ha founga matu‘aki mahu‘inga ‘e taha ho‘o fakafonu ho‘o
ngoue fakalaumalié ‘aki ‘a e ngaahi tenga‘i ‘akau lelei ko e kau
kakato ‘i he Lota. Neongo ‘e kei hokohoko atu pé ha ngaahi
femanako‘aki fakaetangata pe fakaefefine mo ne ala fakatupu ha
fepakipaki he ‘ikai lava ‘o fakalelei‘i, ‘e fakamalohia koe ‘e he nga-
ue tokoni ‘i he Siasi pea mo ho‘o feohi mo e kaingalotu kehe ‘o e
Siasi ‘oku tatau ho’‘omou tui mo nau ‘osi fai ‘a e ngaahi fuakava
tatau kuo ke fakahokoé. ‘E tokoni kotoa ‘a e ma‘u ‘o e sakalame-
niti, hiva‘i ‘o e ngaahi hiva ‘o Saioné¢, mo e fanongo ki he ngaahi
malanga langaki mo‘ui ki ho‘o tupulaki fakalaumalié. ‘E uesia ‘e

hono fakali‘eli‘aki e ngaahi ivi lelei ko ‘eni mo e holomui mei he
lott koe‘uhi ko e loto fo'], ongo'i li‘ekind, pe ko ha‘o ‘ongo’i ‘oku
‘ikai ke ke kau ai, ‘a ho tu‘unga fakalaumalié pea mo ho'o loto ke
ke mapule’i ho‘o ngaahi to‘onga.

Kuo ongo'i ‘e ha kakai ‘e ni‘ihi ‘oku nau femanako‘aki fakae-
tangata pe fakaefefine pé ‘oku ‘ikai tali kinautolu koe‘uhi he
‘oku ‘ikai fakahaa'i ma‘u peé ‘e he kaingalotu ‘o e Siasi ha ‘ofa.
‘Oku ‘ikai totonu ke ta‘e fa‘akataki ha mémipa ‘o e Siasi. Ko e
taimi te ke fakahaa‘i ai ‘a e ‘ofd mo e anga‘ofa ki ha kakai kehé,
te ke lava leva ai ke foaki ange ha faingamalie ke liliu ‘enau
fakakaukati mo muimui kakato ange kia Kalaisi.

‘Oku ‘ikai ngata ‘i hono fakafonu ho‘o ngoué ‘aki ha ngaahi
me‘a ‘oku lelei, ka kuo pau ke faka‘ehi‘ehi foki mei he fa‘ahinga
ivi te ne lava ke uesia ho‘o tu‘unga fakalaumalie lelei. Ko e taha
‘o e fanga ki‘i malohi faingata‘a ‘a ‘ete ‘avea pe nofotaha pé ki he
ngaahi fakakaukau mo e ngaahi ongo ‘o e manako pé tangata he
tangata pe fefine ‘i he fefiné. ‘Oku ‘ikai hano ‘aonga ke faka‘ali‘ali
‘a e ngaahi ongo fakasotoma pe ‘ai ke hoko ko ha kaveinga ‘o ha
ngaahi vakai pe talanoa maumau taimi. ‘Oku lelei ange ke fili ko
hato ngaahi kaume’a ‘a kinautolu ko € ‘oku ‘ikai ke nau fakahaha
‘i he kakai ‘a ‘enau ngaahi ongo fakasotoma. Ko hono filifili lelei
hoto kaungame‘a mo hoto kau fale‘i ‘oku nau mo‘ui tupulaki mo
ma’‘oni‘oni, ko e taha ia ‘o e ngaahi sitepu mahu‘inga ki he tupu-
laki mo e angama‘a. ‘Oku fakanatula pé mo fie ma‘u ke feohi ‘a e
tangatd mo e tangata pe fefine mo e fefiné, kae kehe pé ke ke
fokotu‘u ha ngaahi fakangatangata ke ta‘ofi ai ha ngaahi to‘onga
‘oku ta‘e taau mo ‘ikai sai, ‘a ia ‘e iku ki ha feohi fakaesino mo
fakasekisuale vaofi. ‘Oku ‘i ai ha tu‘unga fakatu‘utamaki faka-
eangama’‘a ‘i he taimi ‘oku i ai ai ha feohi vaofi mo hato kaunga-
me'‘a tangata pe fefine he ‘e ala iku ia ki he ngaahi angahala na’‘e
‘osi fakamala‘ia‘i ‘e he ‘Eiki. Ko ‘etau feohi mahu‘inga taha ‘a e fe-
ohi ko ia mo hotau famili he ‘e lava ‘o ta‘engata ‘etau fehokotaki
mo kinautola.

Ko e tuenoa ko ha ivi faingata‘a ia ‘e taha. ‘Oku fa‘a tupu ia
mei he ‘ikai ke ‘i ai ha mahino mo ha falala ki he ‘ofa ta‘e ti-



kua ‘a e ‘Otua ne fakafou mai ‘i he malohi ‘o e Fakalelei. Te ke
lava ‘o ma‘u ha ‘amanaki lelei ‘i he fo‘i mo‘oni ko ia, ‘oku kei
‘ata ‘a e tapuaki kotoa pé ne fakakaukau'i ‘i he palani ‘o e fiefia
‘a e Tamai Hévani ki he taha kotoa ‘o ‘Ene fanada. ‘E lava ke
fakaiku ‘a e tuenoa mo e veiveiua ke te holomui ai, fakamaau
pea mo ta‘e fa‘a kataki ‘i he ‘ikai ke hoko mai he taimi ni pé ‘a
e ngaahi tali mo e ngaahi fakalelei ki he ngaahi palopalema ‘o
e mo‘ui. ‘Oku ‘omi ‘e he Laumalie ‘o e ‘Otud ha nékeneka mo
ha fiefia ‘oku lelei. Falala ki he ‘Eiki. ‘Oua te ke tukuaki‘i ha
taha—‘a koe pe ko ho‘o matu‘a, pe ko e ‘Otud—‘i he ngaahi
palopalema ‘oku ‘ikai mahino kakato ‘i he mo‘ui ni.

Ko e ponokalafi, ‘i hono ngaahi tu‘unga faftnaki mo faka-
tu‘utamaki kotoa, ‘oku fu‘u matu‘aki kovi, fakatu‘utamaki pea
mo ivi lahi. ‘Oku lekooti ‘a e ngaahi ‘Imisi ‘oku faka‘asi ki ho
‘atamai, ‘o tatau ai pé kapau na‘e lau momeniti pé pea ‘e toe ha
mai ia ‘i ha taimi te ke vaivai ai ke maumau'‘i ho‘o tukupaa. Ko
e ngaahi to‘onga ma‘oni‘oni ko e ola ia ‘o e fakakaukau ‘oku
ma‘a, pea ‘oku poupou'i ia ‘e he ngaahi tohi, potalanoa mo e
ngaahi fasi ‘oku langaki mo‘ui, pea mo e ha ngaahi ma‘u‘anga
ongoongo kehe.

‘OKku 1 ai ha kakai ‘e ni‘ihi ne ngaohikovia ‘i he‘enau kei si‘i
haké pe kau ‘i ha ngaahi to‘onga fakasekisuale ‘i he‘enau kei iki.
Kapau na‘e hoko ‘eni kiate koe, kataki ‘o ‘ilo‘i ‘oku ‘ikai totonu ke
fakatupu ‘e hano ngaohikovia koe ‘e ha taha pe ngaahi me‘a ne
ke foua ‘i ho'o kei si‘i, ha ongo‘i halaia he lolotonga ni, ongo‘i
ta‘e taau pe ‘e fakasitu‘a‘i koe ‘e he ‘Otua pe ko Hono Siasi. ‘Oku
‘ikai hanga ‘e ha fanga ki‘i pau‘u he‘ete kei si‘i ‘o afe’i ha taha ki
he to‘onga manako pé tangata he tangata pe fefine he fefiné ‘i
he‘ene fu‘u lahi.

Te ke lava‘i lelei ange ‘o mapule‘i ho‘'o mo‘ui ‘i ha‘o toutou fa-
fanga‘i ho laumalié. Ko e ta‘e ma‘u ko ia ha me‘akai ‘i ha vaha‘a
taimi 10loa, pea hoko atu ai mo ha ma‘u me‘atokoni ‘o fatufa‘ia,
he ‘ikai ke ne pukepuke ‘e ia ha mo‘ui lelei fakaesino. Ko e me‘a

tatau pé, ka tatataha hono fafanga‘i ho
laumalié, ‘o tatau ai pé kapau ‘e fai ‘aki
ha me‘akai lahi fau, he ‘ikai ke ne lava
‘e ia ‘o ‘omai ha ola tatau ‘o hange ko
hono toutou fafanga‘i ma‘u pé mo
faka‘aho ho laumalié.

“Laka Atu”

a‘e ‘osi tala‘ofa ‘a Palesiteni Kotoni B. Hingikeli ko kinautolu

‘oku manako pé tangata he tangata pe fefine he fefin¢, ka
‘oku ‘ikai ke nau fakahaa‘i fakaesino ia te nau “kei hokohoko atu
ai pé ‘enau mo‘ui o hange ko e kaingalotu kehe ‘o e Siasi” (“Ko e
Ha e Fehu'i ‘a e Kakai Fekau‘aki mo Kitautoli?” Liahona, Sanuali
1999, 87). Kapau te ke mo‘ui fakatatau mo e ngaahi tu‘unga kuo
‘osi fokotu‘u ‘e he ‘Otud mo fakafonu ho ngaahi ‘ah6 ‘aki ha
ngaahi me‘a ‘oku ‘aonga, ‘e fonu ho‘o mo‘ui ‘i he ‘amanaki lelei
pea te ke lava ‘o ‘amanaki ki ha ngaahi faingamalie ke fai ai ha
ngaue tokoni ‘oku ‘aonga, kau ‘i ha ngaahi me‘a fakasosiale, pea
mo tupulaki fakalaumalie ‘i he mo‘ui ni.

‘Oku ‘aonga ‘aupito ke ke talanoa mo ho‘o pisopé mo ha kau
taki lakanga fakataula‘eiki kehe ‘oku nau ma‘u ‘a e ngaahi ki ki
ha fale’i fakalaumalie ma’‘a e kaingalotu ‘i ho ‘funiti fakaloto-
fonua he Siasi. Kapau te ke talanoa mo kinautolu ‘i he loto
fakatokilalo mo lea totonu, te nau tokoni atu ‘i he manava‘ofa
mo e ‘ofa ‘i he taimi te nau talanoa ai mo koé. Na‘e peheé ‘e he
Kau Palesitenisi ‘Uluaki: ““Oku mau poupou atu ki he kau taki
‘o e Siasi mo e kaingalot( ke nau tokoni ‘i he ‘ofa mo e loto ma-
hino kiate kinautolu ‘oku fekuki mo e ngaahi palopalema ni. ‘E
tali ‘e ha tokolahi ‘a e ‘ofa faka-Kalaisi mo ha fale‘i fakalauma-
lié” (tohi, Nov. 14, 1991). ‘Oku toe fa‘a ‘aonga lahi foki ke fe-
kumi ki ha fakahinohino mei he kau fai-fale‘i fakapalofesinale
kuo taukei ‘i he ngaue ki he ngaahi palopalema ‘o e manako pé
tangata he tangata pe fefine he fefiné pea ‘oku fenapasi ‘enau
fale’i mo e ngaahi akonaki ‘o e ongoongolelei.

Ka ke kumi tokoni ki ha kakai kehe, tokanga ke ‘oua na‘d ke
fakafalala ke ma‘u meiate kinautolu pé ‘a ho ivi fakalaumalié. ‘E
lava ‘e ho'o pisopé mo e kau taki lakanga fakataula‘eiki kehé ‘o
falei koe mo ako'i atu ‘a e ngaahi tefito‘i mo‘oni ‘o e palani ‘a e
‘Otua ma‘a ‘Ene fanat, ka ko hono aofangatuka, ko e ivi tu‘uloa
‘oka ke fie ma‘a kuo pau ke ha‘u ia mei he ‘Eiki ‘i ho’o tukulolo
ki he malohi ‘o e Laumalie Ma‘oni‘oni pea mo tui kia Sist
Kalaisi. Ko e toki taimi ia te ke ma‘u ai ha tukupa ‘e tu‘uloa pea

mo ha ivi fe‘unga ke ke faka‘ehi‘ehi mei he ‘ulungaanga pea mo
e ngaahi fakakaukau ‘oku ‘ikai fakahoifua ki he ‘Otua.

‘Oku ‘i ai ha Kaingalotu ‘e ni‘ihi ‘oku manako pé tangata he
tangata pe fefine ‘i he fefiné kuo nau laka ki mu‘a ‘i he‘enau
mo‘ui ‘aki ha‘anau talangofua ‘o tokanga ki he ngaahi tu‘unga
‘o e ongoongolelei, ‘o nofo ofi ki he ‘Eiki, mo ma‘u ha ngaahi
tokoni fakalotu mo fakapalofesinale ‘i he taimi ‘oku nau fie
ma‘u ai. Kuo fonu ‘enau mo‘ui mo fakafiemalie, pea ‘e lava ke
fakapapau'i kiate kinautolu ko hono iku‘angd, te nau ma‘u ‘a e
ngaahi tapuaki kotoa ‘o e mo‘ui ta‘engata.

‘Oku kehe ‘a e ngaahi akonaki ia ‘o e ongoongolelei mei he
ngaahi founga mo e ngaahi akonaki ‘a mamani ‘i ha ngaahi
kaveinga lahi fau, ‘o kau ai ‘a e ‘ulungaanga ma‘d. ‘Oku tupu ‘a
e ngaahi faikehekehe ko ‘eni mei he mahino ‘oku tau ma‘u fe-
kau‘aki mo e me‘a‘ofa ‘o e mo‘ui ta‘engaté kuo teuteu ‘e he
Tamai Hévani ma‘atautolu kae ‘uma‘a ‘a e ngaahi me‘a te tau
lava ai ‘o ma‘u ia. ‘Oku ‘ikai ke ‘i ai ha taha, pe ‘e lava ke ‘i ai ha
taha, ‘e fakamavahe’i mei he ‘atakai ‘o e ‘ofa ‘a e ‘Otua pe ko e
ongo nima ‘o Hono Siasi kuo fakamafao ata, koe‘uhi he ko
Hono ngaahi foha mo Hono ngaahi ‘ofefine ‘ofeina kotoa ki-
tautolu. Hangé ko e me‘a ‘a Palesiteni Hingikelii: [“‘Oku ofa ho-
tau lot6 kiate kinautolu ‘oku fekuki mo e ngaahi ongo ‘o e
manako pé tangata he tangata pe fefine he fefiné. ‘Oku mau
manatua kimoutolu ‘i he ‘ao ‘o e ‘Eiki, ‘oku mau ongo'i ‘ofa
kiate kimoutolu, ‘oku mau lau kimoutolu ko homau ngaahi
tokoua mo e tuofafine” (“Tu‘u Malohi ‘i he Fehangahangai mo
e Ha‘aha‘a ‘o e Mamani,” Liahona, Sanuali 1996, 119).

